Handbdk um kornvelting

Korn i Nordureuropa

I Nordureuropa velta tey seks ymisk slgg av korni: Bygg (Hordeum vulgare L.), hveiti
(Triticum aestivum L.), durumhveiti (T. durum L.), rug (Secale cereale L.), havra (Avena sativa
L.) og triticale (xTriticosecale). Av hesum slggum er triticale tad nyggjasta. Tad er ein
mannagjerdur blendingur fra tjagundu gld millum hveiti og rug. Bygg er nogv tad elsta
kornslagid, sum hevur verid velt i Nordureuropa og er tad slagid, sum veksur og blnast best &
hesum leidum. I hesi handbok verdur ti hgvudsdentur lagdur & bygg.

I Fgroyum hava tey velt bygg heilt fra landnamstidini. Bygg vard velt til matna, og hoast tey
ikki voru sjalvbjargin vid bygg, so hevur tad havt stéran tydning i husarhaldinum. Veltingin
helt & heilt til seinna veraldarbardaga, men aftana kriggid fanadi veltingin so lidandi burtur i
einki, og i eina halva gld hevur at kalla einki bygg verid velt i Fgroyum, fyrrenn Blnadarstovan
saman vid ngkrum bondum for undir at gera royndir vid bygg fyri ngkrum arum sidani.

Meginparturin av ti byggi, sum verdur velt i Nordanlondum i dag, verdur nytt sum fédur. T
verdur nakad nytt til baking og brygging, og &tlanin vid teimum royndum, sum eru gjerdar nu,
er at kanna, um bygg til matna kann gerast ein tydandi framleidsla hja onkrum bénda.

Um byggplantuna

Plantan hevur tvey slgg av rotum - hgvudsrot og kranurgtur. Havudsrétin veksur beint nidur ar
freenum, og eftir at stelkurin er farin at grogva, vaksa kranurgtur Gt ar honum til allar sidur.
Plantan neelir 120 samdggursstig (dggngradir) eftir séing, t.v.s. at samladi midalhitin dag fyri
dag skal skal vera komin uppé 120°C (t.d. 15 dagar vid 8 stigum i midal). Ein midal mai manad
i Faroyum kunnu vit rokna vid einum 2-3 vikum fra saing til naling.

Ta tad neelir, kemur fyrst eitt blad undan, og stutt eftir try tey naestu. Seinni vaksa siduskot Ut,
eini 2-3 & hvgrjari plantu. Hvert av hesum skotum endar vid einum aksi, og ti er samlada
Urtgkan av korni a einum akri tengt at, hvussu nogv siduskot vaksa ut.

I Faroyum kemur aksid til sjondar umleid 10 vikur eftir sding. Vit hava tvey slgg av aksi —
tviradad og seksradad. | seksradadum byggi eru i midal 45 korn & hvgrjum aksi sammett vid
20 i tviradadum. Hoast hendan mun, er tad ikki altio, at tad seksradada gevur starri Urtgku, ti
tey einstgku kornini i seksradadum, eru 6jevn til staddar. Seksradadad byggid er mest brukt i
nordara parti av Nordanlondum, medan tad tviradadad er tad vanligara slagid i sunnara parti.



Velting

Mzeelt verdur til at saa 200 kg av frae & hvenn hektara, saddypi umleid 2-3 cm. Royndir i Islandi
visa, at skjéttvaksandi og —bunandi slag krevja 1.300 samdggursstig, roknad fra saing, fyri at
bdnast. Ti reedur um at séa so tidliga, sum til ber, helst i april og i seinasta lagi halvan mai.

Tad er av stdrum tydningi, at stykkid, sum skal nytast til akur, er veel turrlagt (drenad). Stykkid
skal plggast og harvast vael. pH ma vera i minsta lagi 5,2. [ slandi mela tey til at tada vid 20
kg av kevievni N, 4 kg av fosfori P og 13 kg av kalium K. Ansast ma veel eftir, ikki at tada vid
ov négvum kevievni, ti so seinkast baningin. I Islandi hava tey annars gédar royndir vid at
breida handilstgdini saman vid freenum. @ksini gulna medan tey stadna. T4 tey eru vordin gul,
er turrevni uml. 55%. Sidani torna tey so lidandi, og i godum vedri um heystid, kann turrevni
koma upp i 80%, men i Fgroyum eiga vit ikki at vaenta at faa so turr gks.

I Islandi rokna tey vid, at tad ganga 45 dagar fra plantan skjytur aks, til tad er klart at skera.
Avrini eru misjgvn, og tey plaga longu i byrjanini av august at meta um, hvert akurin fer at
gerast bugvin at skera ella ikki. Vanta tey ikki, at hann verdur bagvin, so velja tey at heysta i
byrjanini av august sum heilgrgdi, t.v.s. at slaa kornid og balla & sama hétt sum gras.

Turking av korni

Fyri at tryggja gott korn, baedi til fodur og mat, er tad avgerandi neydugt at turka kornid beint
aftana heysting. Sjalv heystingin er grundarlagid undir godum korni. Kornid skal vera so ndgv
stadnad, sum gjerligt, adrenn heystad verdur, og tad skal vera turt i vedrinum, ta heystad verdur,
ti annars kann soppavekstur koma i. Slikur soppur kann gera mykotoksinir, sum kunnu vera
vandamiklar badi fyri félk og djor.

Turkingin skal byrja beinanvegin, kornid er komid til hgldar — ikki seinni enn 2-3 timar aftana.
Kornid skal turkast i ikki ov heitari luft. S&dkorn og korn til malt ikki haegri enn 38°C, matkorn
ikki haegri enn 43° og korn til fodur ikki haegri enn 60°C. Tad er kostnadarmikid at turka korn,
ti skal tad heldur ikki turkast meira enn neydugt. Kornid er ndg turt, ta turrevnid er komid upp
a 86-88%.

Goymslan skal vera rein og turr, og flugur, onnur skordyr, rottur, mys og onnur djér mugu
haldast burtur. Medan turkad verdur, er neydugt at halda eitt vakid eyga vid hita og luftfukti
baedi i rdminum og inni i kornragvuni.



